
A CRITICAL STUDY OF ‘SUR KEDARO’ OF 

KHALIFO NABI BUX LAGHARI 
 

Abstract 

Sur Kedaro exists on two subjects in Sindhi poetry; one historical 

back ground of ‘Karbala’ and second is historical back ground of battle 

of ‘Khariri’. 

Ihsan Fakeer and Shah Abdul Latif are the poets, who have 

initiated ‘Sur Kedaro’ with the subject based on the back ground of battle 

of ‘Karbala’. Later on Abdul Raheem Grahori, Ghulam Hyder Terihiyo 

Sufi Sadiq Faqeer and Khalifo Nabi Bux Laghari have also written ‘Sur 

Kedaro’, but except Khalifo Nabi Bux Laghari and Sufi Sadiq Faqeer, 

‘Sur Kedaro’ is consisted upon the back ground of battle of ‘Karbala’. 

Only Kedaro of Khalifo Nabi Bux Laghari is based on the back 

ground of battle of ‘Khareri’, which was taken place between the armed 

forces of Shah Shuja Afghan and forces of Talpur Rulers of Sindh in 

1834 A.D.  

Signs of Khariri are available in the shape of police station Khariri, 

which is situated near Sukkur. Khalifo Nabi Bux Laghari is a first poet of 

Sindh, who has introduced Kedaro of Sindh, which is purely consist 

upon the back ground of popular battle of Sindh, known as ‘Khariri’. 

This paper presents a critical review of ‘Sur Kedaro’ of Khalifo 

Nabi Bux Laghari keeping in view the importance of Kedaro of Sindh. 

 کي شاعر جي روپ ۾ شاهه لطيف جهڑي لافاني شاعر کان پو سنڌي ٻولي

جنهن شاعر نون لفظن، استعارن،  كناين ۽ تشبيهن سان مالا مال كيو آهي، اهو 

آهي خليفو نبي بخش لغاري، جنهن جي شاعراڻي ٻولي ۾ نفاست ۽ پختگي اعلى پد 

تي پهتل نظر اچي ٿي. سنڌي، سرائيكي، اردو، هندي ۽ مارواڙي ٻولين ۾ شاعري 

سرجيندڙ شاعر، خليفي نبي بخش لغاري جي شاعري جيتوڻيك اڻٹيهن سُرن 

كلياڻ، کنڀات، سر راڳ، سامونڈي، توڏي، سارنگ، كيڎاري، سسئي، سورٺ، 

بيراڳ هندي، جوڳ، جھنگلي، برووي سنڌي، راڻي، کاهوڙي، رامكلي، رپ، ليلان 

چنيسر، بلاول، ڏهر، كاپائتي، گھاتو، ڍولي مارو، مارئي، ڌناسري، پورب، آسا، 

كارايل ۽ كاموڏ تي آڌاريل آهي، پر هتي مطالعي هيٺ صرف سُر كيڎاري کي 

 آندو ويو آهي. 

سنڌ ۾ سُر كيڎاري ۾ ٻن واقعن کي بنياد بنايو ويو آهي، هك كربلا جو 

کرڙي جي ‘واقعو؛  ٻيو کرڙي جي جنگ جو واقعو، كيڎاري لکڻ جو محرڪ آهي.

سنڌ جي حكمرانن ميرن ۽ افغاني شاهه شجاع جي وچ ۾ سکر جي ڀر ۾ ’  جنگ

لڳي، جنهن ۾ سنڌ جا جوڌا ترارن ۽ كٹارن سان  ع1834سن  کرڙي جي ميدان تي

دشمن فوجن سان دليري سان وڙهيا توڙي جو مخالف فوج توبن سان مسلح هئي. هن 

جنگ جي اهم ڳالھه اها آهي ته سنڌ جا جوڌا پنهنجون چيلهون هكٻئي سان ٻڌي 

پنهنجي ڌرتي جي تحفظ لا لڑيا ۽ كيترائي كونڌر شهيد ٿي ويا؛ جن جي 

جوانمردي ۽ شهادت جو ذكر خليفي نبي بخش لغاري پنهنجي كلام ۾ سُر 

غلام مرتضى شاهه، سيد كاظم شاهه، محمد  كيڎاري جي نالي سان كيو آهي.

تقي شاهه، دريا خان نظاماڻي، جهان خان مري، سردار هاشم خان خاصخيلي ۽ ٻيا هن 

جنگ جا اهي سورهيه آهن، جيكي پنهنجي سرن جا نظرانا پيش كري تاريخ جا 

امر كردار بڻجي ويا.  سُر كيڎاري بابت وڌيك لکڻ کان اڳ كيڎاري لفظ جي 

 معنى ۽ مفهوم بابت ڄاڻ پڻ انتهائي ضروري آهي.

 

  ارو ۽ ان �� ����م��� 
 كيڎاري لفظ جي لغوي معنى 

لڑائي) سن.  -) ف. جنگ   كيڎارو ج كيڎارا: ذ. (ع. كَيد = مكر. فريب“

معركو. جھيڑو. قتل عام. ماتم.  -لڑائي -كيدارو -كيد + وارو= كيڎارو). جنگ

 )1”. (كيدارو -درد ڀريو راڳُ  -جنگ جو سُر -(اسم خاص). هك سُر يا راڳڻي جو نالو

 كيڎاري لفظ جي اصطلاحي معنى 

كيڎاري جي اصطلاحي معنى توڙي جو جنگ جو ميدان ۽ پيش آيل واقعن جي 

پيش كش جو اکين جي اڳيان ٿيندي محسوس ٿيندڙ احوال آهي. پر تنهن هوندي به 

 مختلف محقق ۽ عالم ان کي كيئن ڏسن ٿا، ان جو مطالعو پڻ ضروري آهي.

جي بگڑيل صورت آهي، جنهن جي معنى ’  كيدار‘كيڎارو سنسكرت لفظ “ 

هك راڳڻي جو نالو ’  كيداري‘هندستاني گوئين موجب ’  جنگ جو ميدان‘آهي 

 )2”. (آهي، جا ديپك راڳ جي پنجن ڀاريائن (زالن) مان هك آهي

جي بگڑيل صورت آهي، جنهن جي معنى آهي ’  كيدار‘كيڎارو لفظ “ 

هك راڳڻي آهي، جا ديپك راڳ جي پنجن زالن مان ’  كيداري’. ‘جنگ جو ميدان‘

 )3” (كري سڎيندا آهن. ّ” سمپورڻ راڳڻي“هك آهي، هن راڳڻي کي 

 كيڎاري جو مفهوم 

كيڎاري جو مفهوم جنگ جي ميدان ۾ سر جو سانگو لاهي، ڌرتي لا وڙهندي 

جان قربان كرڻ وارن جوڌن جي سورهيائي کي پيش كيل منظوم ڀيٹا ئي ٿي 

 سگھي ٿو. كيڎاري جي مٿي ڏنل مفهوم لا هيٺيون دليل پيش كجي ٿو:

كيڎاري جو سُر ۽ ان جي شاعري اصل ۾ جنگي جوڌن جي انهي سٻر ۽ “

سورهيائي، سچائي ۽ سرويچي جو بيان آهي، جنهن ۾ هنن ميدان كارزار کي رت 

جو ريج ڏيئي ملهايو هجي: كيڎاري جي سُر بنيادي طور تي كربلا جي قضئي جي 

سلسلي ۾ وجود ورتو، جنهن ۾ امامن سڳورن جي بهادري ۽ انهن جي انهي جنگ جي 

 )4”. (بيان سان هن سُر کي مخصوص كيو ويو

 

 ۾ ���اري �� ��و�ئت ��� 
 سنڌ ۾ كيڎاري جي تاريخ به يقينن اوتري ئي پراڻي آهي، جيتري شاعري

جي تاريخ ۽ جنگين جي تاريخ پراڻي آهي. جنهن جو مثال سومرن جي دؤر جي مليل 

ڳاهُن جي صورت ۾ سنڌي ادب ۾ موجود آهي. پر تنهن هوندي به سنڌي شاعري ۾ 

كيڎاري جا مؤجد احسان فقير ۽ شاهه لطيف چيا وڃن ٿا، توڙي جو سندن كيڎاري 

 جو پس منظر كربلا جو واقعو آهي.

واري شاعري جي ”  ڳاهُن“سنڌ ۾ جنگي پس منظر ۾ سرجيل شاعري، قديم “

صورت ۾ موجود آهي. جنهن ۾ دودي سومري جي داستان واريون ڳاهون ته سنڌ جي 

جو سرجا، احسان فقير ۽ شاهه لطيف کان ”  كيڎاري“تاريخ جو اَملهه ورثو آهن، پر 

ٿيو. شاهه لطيف ۽ احسان فقير كيڎاري جي خوبصورت شاعري كئي آهي. ان جي 

سٹا بيتن جي ادائگي ۽ مواد مان سنڌي پسمنظر جي جھلك ته ملي ٿي، پر ٻنهي 

كيڎارن جو تاڃي پيٹو كربلا جي قضيي ۽ امامن جي شهادت جي روايتي مضمون 

 )5”. (تي ٻڌل آهي

 سنڌ ۾ كيڎاري جا كي ٻيا شاعر پڻ احسان فقير ۽ شاهه لطيف کان پو

سنڌي ادب ۾ ملن ٿا، جن ۾ عبدالرحيم گرهوڙي، صوفي صادق فقير، غلام حيدر 

 تيرهيو سر فهرست آهن، جن جي شاعري جا نمونا پڻ ملن ٿا.

شاهه لطيف ۽ احسان فقير کانپو عبدالرحيم گرهوڙي، صوفي صادق فقير، “

غلام حيدر تيرهيي ۽ خليفي نبي بخش وٽ كيڎاري جي شاعري جي روايت موجود 

ملي ٿي. عبدالرحيم گرهوڙي جا پنج بيت ملن ٿا، جن ۾ كربلا جي قضيي جو ئي 

ذكر آهي. شاهه شريف ڀاڏائي جي شاگرد فقير غلام حيدر تيرهيي، امامن جي 

 )6”. (شهادت واري موقعي کي تاريخي روايت جي رنگ ۾ تفصيل سان بيان كيو آهي

سنڌ جي ٻن شاعرن، صوفي صادق فقير ۽ خليفي نبي بخش کي اها اهميت 

حاصل آهي، جو انهن ٻنهي شاعرن مذهبي وهكري ۽ روحاني عقيدت کان هٹي 

كري سنڌ جي جنگي جوڌن جي شهادت کي پنهنجي كيڎاري جو موضوع بڻايو. 

صوفي صادق فقير جي كيڎاري جو پس منظر توڙي جو سندس مرشد شاهه عنايت 

شهيد جي شهادت آهي، پر تنهن هوندي به سندس كيڎاري ۾ كربلا ۾ شهيد ٿيندڙ 

 امان جي واقعي جا عكس نمايان نظر اچن ٿا. 

صوفي صادق فقير ۽ خليفو نبي بخش لغاري پهريان ٻه عوامي شاعر آهن، جن “

وٽ كيڎاري جو موضوع مذهبي جذبي ۽ روحاني عقيدت جي دائري مان نكري، 

سنڌ جي سورهيه شهيدن جي ذكر لا وقف ٿيل نظر اچي ٿو. ٻنهي كيڎارن ۾ 

شهادت وارو مركزي نقطو موجود آهي. صوفي صادق فقير، پنهنجي مرشد شاهه 

سال پو، مرشد جي عقيدت ۾ كيڎارو  50عنايت جھوڪ واري جي شهادت کان 

 )7”. (لکيو، پر اُن جي پسمنظر ۾ امامن جي شهادت جو پڑاڏو ۽ جھلك به موجود آهي

 

 ��ڙيھ �� ��� �� ������
خليفي نبي بخش لغاري جو كيڎارو جيئن ته کرڙي جي جنگ جي پس منظر ۾  

 چيل آهي، تنهنكري پهريان کرڙي جي جنگ جي پس منظر جي ڄاڻ پڻ ضروري آهي.  

ع ڌاري، ٹالپرن سان معاهدا كري، سنڌ مان قابل وڃڻ جو رستو 1832انگريزن 

هٿ كري ورتو هو. قابل ۾ انگريزن جو ڇاڙتو، شاهه شجاع تخت تي ويهاريو ويو هو. 

سنڌ جي ٹالپر حكمرانن كابل جي حكومت جي كا كاڻ نه ٿي كڍي، ان 

كري شاهه شجاع جي فوجن سنڌ جي سِري واري سرحد سان کئونس شروع كري 

ع ۾ اربع جي ڏينهن، کرڙي 1834هه مطابق 1649ين شعبان 4ڏني. جنهن جي نتيجي ۾ 

جي ميدان تي سنڌين ۽ پٺاڻن جي وچ ۾ جنگ لڳي. کرڙي سکر ۾ آهي، جنهن جو 

 يادگار، هن وقت به سکر ۾ کرڙي جو ٿاڻو موجود آهي.

ٹالپرن جي حاكم نواب عالم خان مري سکر ۾ شاهه شجاع جي فوج کي 

منهن ڏيڻ لا محاذ اچي قائم كيو. افغان فوج، سردار هدايت ا خان جي اڳواڻي ۾ 

 حملو كري، عالم خان مري ۾ اچي ديرو ڄمايو ۽ اڻ ٻولائي، لك چوري گوسڑجي

کي شهيد كري وڌو. ساڻس گڎ چاكر خان جسكاڻي ۽ رحيم خان کوسو به شهيد 

ع) ۾ ٿيو. عالم خان مري جو پُٹ 1834هه ( 1249هين شعبان 20ٿي ويا. هي واقعو 

جهان خان، وڏو جوڌو جوان هو. اُن کي جڎهن اهو معلوم ٿيو ته، لشكر تيار كري 

 وڃي پٺاڻ تي كڑكيو ۽ کيس ماري مات كيائين.

جڎهن هدايت خان جي مارجڻ جي خبر قابل ۾ پهتي ته ان بعد سمندر خان 

افغان جي كمان هيٺ، وڏو لشكر وٺي شكارپور تي كاهي آيو. سنڌ جي اميرن، 

سمندر خان سان مقابلي لا لشكر سنباهڻ شروع كيا. عالم خان مري جي 

شهادت، سنڌ ۾ بدلي جي باهه اڳي ئي ڀڑكائي ڇڎي هئي. سنڌي ماڻهو، سنڌ جي 

حفاظت لا سر سان كفن ٻڌي بيٺا. مير رستم خان پاران محبت خان مري، فضل 

محمد مري، ڌڱاڻو خان مري، جلال خان مري، نظاماڻين، جلباڻين ۽ ٻين جا دستا سکر 

پهچي ويا. مير علي مراد طرفان گولي شاهه كهيري جو پُٹ غلام مرتضى شاهه به 

روهڑي اُكري، لشكر سميت سکر پهچي ويو. (گولو شاهه مير علي مراد جي فوج جو 

لقب هئس، جيكو کيس ”  شاهي“سپهه سالار ۽ وزير هو. ذات جو كهيري ٻروچ هو ۽ 

عزت ۽ مرتبي جي كري مليو هو.) حيدرآباد جو سيد كاظم شاهه ۽ ڀاڻس محمد 

تقي شاهه، سپاهه وٺي اچي سکر ۾ ساٿ سان مليا. سمندر خان، شكارپور مان ٹي 

گاڏيون ساڻ كري، سکر کان چار ميل پري،  -هزار سوار ۽ پيادا وٺي، ست توب

جعفرآباد ۾ اچي خيما کوڙيا. سنڌي لشكر جو هك حصو، لال واهه جي پيٹ ۾ اُڙ 

بنائي ويٺو، سمندر خان روايتي ٺڳي جو مظاهرو كري سنڌي لشكر کان ميل کن 

پنڌ تي پنهنجو لشكر بيهاريو ۽ هك وڻ تي جنگي جھنڈو کوڙائي، جنگ جو توتارو 

وڄارايو. باقي لشكر کي پٺين پاسي کان ڦيرائي، ٹَكر تي توبن سان مسلح كري 

بيهاريائين، جتان سنڌي لشكر افغاني توبن جي صفا مُنهن ۾ هو. سنڌي لشكر اڃا 

سنبهيو مس ته افغانن توبن جا مُنهن ڇوڙي ڇڎيا. سنڌي لشكر اها حالت ڏسي دهليو 

كونه، پر پير ڄمائي، مُڑسي سان مقابلي لا تيار ٿي بيٺو. غلام مرتضى شاهه سڌو 

ٹكري تي حملو كرايو، سڀ کان اڳ سيد كاظم شاهه، هٿ ۾ اگھاڙي تلوار 

جھلي، گھوڙن جون زينون ڇكي، سڌو ٹكري تي رُخ كيو ۽ بهادري سان 

وڙهندي، افغانن جي سرن کي لڻندي، شهيد ٿي ويو، سندس شهادت پُڄاڻان غلام 

 پڑ ۾ پهتو.    ” پرکا كارڻ“مرتضى شاهه كونتل كُڎائي 

غلام مرتضى شاهه كمال سورهيائي سان وڙهندي، افغانن جي توب جو نشانو 

بڻجي ويو. اُن کان پو حيدرآبادي اميرن جو وزير دريا خان نظاماڻي، وڏي دليري ۽ 

جوان مڑسي سان وڙهي شهيد ٿيو. آخر ۾ جوڌو جوان جهان خان مري، ساٺيكو ڄڻن 

جو سٿ وٺي، پهراڻن جا پلاند هكٻئي ۾ ڳنڍي، هك صف بنجي، ويرين تي وسي 

پيو. ساڻس گڎ خاصخيلين جو سردار هاشم خان به گڎ هو. ترارين تجلا كيا، رڻ 

گجيو راڙو ٿيو، دشمن جا ڀاڱا لاهي، وڙهندي وڙهندي، سڀئي سورهيه سنڌ جي سينڌ 

 تان گھورجي ويا.

 

 ب� ب�� ��ئريھ �� ُ�� ���ارو� ����� 
 هن اڀياس جو دائرو هيٺين سوالن تي مبني رکجي ٿو:

 كيڎاري جا معيار كهڑا ٿي سگھن ٿا؟ 

  جو سُر كيڎارو، كيڎاري جي معيارن تي ڇا خليفي نبي بخش لغاري

 پورو لهي ٿو؟ 

 كيڎاري جا معيار 

اهڑي شاعري جنهن ۾ ميداني جنگ ۽ اتان جي حالتن واقعن جو بيان اهڑي ته 

انداز سان كيو ويو هجي، جو جنگ جا ذكر هيٺ آيل، اُهي سڀ منظر اکين اڳيان 

 ٿيندي محسوس ٿين.

 جي سُر كيڎاري جو تنقيدي مطالعو خليفي نبي بخش لغاري 

خليفي نبي بخش لغاري هيٺ ڏنل بيت ۾ جتي پنهنجي ديس سنڌ سان عشق 

كندڙ جانثارن کي سر ڏئي سرهو ٿيڻ جي منظر نگاري كئي آهي، اُتي انهن 

كانئرن جي كانئرتا جي عكاسي به كئي آهي، جيكي درياهه جي دهشتناڪ 

وهكري مان به تري جان بچائي ڀڄي وڃڻ ۾ كامياب ٿي ويا. ساڳي طرح مرتضى 

 شاهه جھڑي اڏول سورمي جي سورهيائي جو منظر پڻ قلمبند كيو آهي:  

 كـــري پـــوهـــه پـــٺـــاڻ، اچـــي پـــيـــو اوچـــتـــو،

ـــاڻ، ـــي ت ـــارو رک ـــه ڏي، ت ـــاه ـــک دري ـــا ل  دؤڙي

 ) 42-41جنهن مرتضى سين ماڻ، سو راهه ڀريندو رُڪ جـي. (ص:

خليفو نبي بخش لغاري سنڌ جي سرفروش سرويچن جي سر سان كفن ٻڌي 

سورهيائي سان مهاڏو اٹكائڻ، سرهائي سان جنگ جي ميدان ۾ كُڎي پوڻ ۽ سر 

جو سانگو لاهي ديس کي جانين جو نظرانو ڏيڻ کي پاڻ لا فخر جو باعث سمجھڻ جي 

 منظر کي هن طرح بيان كري ٿو:

ـــا، ـــي ـــدي آئ ـــڎن ـــڌ كُ ـــون ـــي آرڻ اڄ، ك ـــٿ  م

ـــڄ، ـــه ل ـــڎڻ ڏي ن ـــي، ل ـــن ک ـــوان ـــل ـــه ـــڑ ۾ پ  پ

 )42ڀـــيـــٹـــو وڃـــن ڀـــڄ، ســـائـــو ٿـــيـــن ســـامُـــهـــان. (ص:

— 

 مـــوٹـــيـــا مـــادَرِ زاد، پُـــٹ پـــيَـــن جـــا رانـــئِـــيـــا،

ــاد، ــون ي ــائ ــي ــه ك ــار ن ــري، ي ــك ــاري ن ــا وس  وِئ

ــي. (ص: ــج ــواد، ســرَفــروشــنِ سَــپ ــوڀ س ــدو س ــن  )46س

خليفي نبي بخش لغاري هيٺين بيت ۾ انهن سرفروشن جي سرفروشي جي 

منظر نگاري كئي آهي، جن کي كپار ۾ كلنگيون آهن ۽ ڌرتي به کين ئي آزمائي 

ٿي. سندس چوڻ موجب هي اُهي مانجھي مڑس آهن، جيكي هاٿي کي هٿ هڻي 

هٹايو ڇڎين ۽ ٻي هرشي کي مک جي مثل سمجھن ٿا. هي اُهي جبل جهڑا جوڌا آهن، 

 جيكي پڑتان تر جيترو به پري ٿيڻ وارا نه آهن.

 كــلــنــگــيــون جــن كــپــار ۾، پــائــي تــن پــرک،

 هڻـي هـٿُ هـاٿـي کـي، ٻـي سـڀ مـهـنـدا مَـک،

ــري. (ص: ــه چُ ــڻ ن ــاه ــان پ ــڑَ ت ــک، پِ ــي ك ــا اُڏام  )47وي

هيٺين بيت ۾ انهن جوڌن جي سورهيائي جو منظرنامو پيش كيو ويو آهي،  

جن کي توڙي جو ڌرتي جي حفاظت لا تڎهوكي ٹالپر حكمرانن پاران جوڳي 

تربيت نه ڏني وئي هئي، پر تنهن هوندي به اُهي اڏول سرويچ سنڌ ڌرتي جي ساک 

بچائڻ لا توڙي ٹالپر حكمرانن جي پت رکڻ لا سورهيائي سان وڙهندي پنهنجا سر 

 كپائي تاريخ جا امر كردار بڻجي ويا.

 مَـركــايــائــون مِــيــرُ، پَــت پـاريــائــون پــانــهــجــي،

ــي. (ص: ــج ــپ ــي سَ ــاڳ ــڀ ــر س ــھ ــرُ، گ ــي ــن ــرد مُ ــڑو م  )44اه

هيٺين بيت ۾ انهن سورهيه سرويچن جي سورهيائي جي منظركشي كئي  

ويئي آهي، جن پنهنجي زندگي جو مقصد پنهنجي ڌرتي لا جان نثار كرڻ 

سمجھيو ۽ وطن جي تحفظ لا مياڻ مان نكتل سندن تلواران ۾ کنوڻ جهڑا تجلا 

 موجود هئا.

ــــا، ــــي ــــوري آئ ــــھ ــــد، اڄ اَگ ــــي ران ــــت  رِڻ ۾ م

 كـونـڌن كُـلــهـا گــڎيـا، پــاسـي ٿــي پســمـانــد،

 ) 44-43چمكيون چئـنـي پـانـد، مـٿـي سِـر سَـرواهـيـون.  (ص:

هيٺين بيت ۾ هك طرف ته شهيد مرتضى جي سورهيائي سان وڙهندي، جان 

جو نظرانو ڏيڻ جي منظركشي كئي وئي آهي، ٻي طرف وري ميرن جي وقت سر 

لشكر جي ميدان ۾ نه لاهڻ ۽ کوڙ سارن سپاهين جي جان بچائڻ خاطر ميدان مان 

 ڀڄي وڃڻ جي دردناڪ واقعي جي منظر نگاري جي پيشكش جو انداز به نرالو آهي.

ـــا، ـــوڙي ـــا ک ـــم ـــي ـــرڙي خ ـــر، ک ـــي ـــي اڄ ام  اچ

ــر، ــي ــا م ــه آي ــد ن ــن ــه ــا، م ــي ــه ٿ ــڑا ن ــي ــي ڀ ــچ ــي  ڀ

 )40ڏنــــو سِــــر سُــــڌيــــر، مــــرتضــــى مــــيــــدان ۾. (ص:

هيٺين بيتن ۾ مرتضى شاهه جي سورهيائي سان وڙهڻ ۽ پٺاڻن جي جٿن جا 

ڀاڱا لاهڻ، كٹاري توڙي جي كات جي رت سان وات رڱڻ ۽ مانجهي مڑسن جي هڎ 

مڇائڻ، کرڙي جي ميدان جي رت سان رڱجڻ، سورمن جي جنگ جي ميدان ۾ پرک، 

 سؤسسيون ڏئي هكڑي وک وٺڻ جيكا نيزي سر ڏيئي ميدان کي مركائي، ويري

جي وجود مان كٹارو نه كڍڻ، اُنڈو وجھي اَڱرا ور ور كري وڍڻ جي منظرنگاري، 

 خليفي نبي بخش لغاري جي سُر كيڎاري جو تنقيدي اڀياس



 

 [������ ����]�ئرو��ھ� 

 145  

 نرالي انداز سان ٿيل آهي.    

 كونڌ قلعـي جـا كـوڏيـا، نُـونـڌ نـچـنـدا پـس،

ــي. (ص: ــاڻ ت ــٺ ــه پ ــاه ــو ش ــي ــٹ ــل ــرس، پ ــن ت ــڎي تَ  )41ڇ

— 

 كـــٹـــاري ۽ كـــات، مـــن مـــرادون پُـــنـــيـــون،

 )42رَت ڀــريــائــون وات، مــانــجــھــيــن هَــڎ مُــڇــائــيــا. (ص:

— 

ـــت نـــه وجـــھـــي وات ۾،  کـــرڙي کـــائـــي رَت، ڀَ

 پِــڑ ۾ پــهــلــوانــن جــي، ويــٺــي پــرکــي پَــت،

 )40جَنيـن نـيـڻ نسَِـت،نـيـنـهـن نـه لائـي تـن سـيـن. (ص:

— 

ــون، ــي ــال ــي ــي رت پ ــئ ــي ــه، پ ــاه ــي م ــائ ــرڙي ک  ک

 )41ويٺي سڎي شاهـه، جـو ڏيـنـدو سـر ڏيـاچ جـيـان. (ص:

— 

ــڑي، ــك ــي ــي ه ــي، وِک وٺــج ــئ ــن ڏي ــي ــس  ســؤ س

 )43جنهـن نـيـزي سِـر نـيـئـي، مَـركـايـو مـيـدان ۾. (ص:

— 

 كـــٹـــارو مَ كَـــڍُ، ويـــري جـــي وجـــود مـــان،

ـــــرا. (ص: ـــــي اَڱ ـــــھ ـــــڈو وج ـــــو وَڍُ، اُن ـــــٺ  )44وڍؤ وي

هيٺين بيتن ۾ مري ذات جي جوڌن جي سورهيائي سان گڎوگڎ، کرڙي جنگ 

جي سورمن جي سر ڏيڻ ۾ سرهائي محسوس كرڻ، جنگ جي جانباز سپاهين جي 

دشمن سپاهه جي وجود کي ڀاڱا ڀاڱا كرڻ، كانئرن جي چالبازي کان خبردار رهڻ، 

كٹاري ۽ كات جي دليري سان استعمال كرڻ جي منظرن جي چٹسالي كئي 

  وئي آهي. 

 مري ذات مُڑي جي، تنهن كُو ڊڄي كِيـنـھـه،

 ظــاهــر بُــت بشــر، جــو ســيــنــي انــدر شــيــنــهــن،

 )47تني چاڙهي چينھه، كلنگـيـون جَـنِ كَـپـار ۾. (ص:

— 

ــا، ــي ــه ــول ــا م ــن رت ــي ــھ ــاج ــگ، م ــوڙي رن ــڑ ۾ پ  پ

ـــرنـــگ، رڻ ۾ رامـــاڻـــا كـــري. (ص:  )42تـــريـــان رت تُ

— 

 سِـسِــي لــٿــي ســوڀَ، جـي هُـونــد پــايــان پــانـد ۾،

 )43هي جڳ سُوڌو لوڀ، هُو پڻ گـھـوريـو گـھـوريـان. (ص:

— 

ــي، ــه ــه س ــرمَ ن ــري وي ــات، وي ــارو ك ــٹ ــڻ ك  ه

 )45مڇڻ كا مصلحات، كانئر وجھيئي كـن تـي. (ص:

هيٺين بيتن ۾ شهيد مرتضى جي سورهيائي سان وڙهڻ، دشمن فوج جي دستن 

 سان وڙهندي شهادت ماڻڻ، ڌرتي کي كٹار سان كهڻ، سنڌي سورمن جي دليري

جي حفاظت خاطر وڙهڻ ري نه ويهڻ، سورهيه سرويچن پاران ڌرتي جي محبت ۽ 

حفاظت جي اولين مقصد جي پس منظر ۾ كنڌ کي كلهن تي بار سمجھڻ جهڑن 

 انمول منظرن کي نرالي انداز سان بيان كيو ويو آهي.

 سو مَر مَركي مـيـرُ، مَـلُ جـهـيـن جـو مـرتضـى،

ــرُ، ــي ــوڙي كِ ــڌ ۾ ک ــن ــي، ك ــن ک ــم ــي دش ــائ  دٻ

 )43هــادي هــمــهــه گــيــرُ، هــڻــي كُــنــد هــٿــن ســان. (ص:

— 

 ســورهــيــه ســنــدي ســر تــي، ســســي ســنــدو بــار،

 )47جـــي تُـــري تَـــن تـــرار، حـــقُ ادا ٿـــئـــو اُن تـــان. (ص:

— 

 جان جان جھيڑو نه كري، تان تان ناهـي سُـک،

 وڍيـــو ويـــري اڱـــرا، ڀـــڃـــئـــو لاهـــي بُـــک،

خليفي نبي بخش لغاري جتي سورهيه سرويچن جي سورهيائي جي 

منظركشي كئي اهي، اُتي انهن ڌرتي ڌياڻين جي وطن تان ور قربان كرڻ جي بي 

لوث جذبي جي منظركشي پڻ كئي آهي، جن لا سندن ورن جي شهادت ته فخر جو 

باعث آهي، پر سر بچائي جنگ جي ميدان تان ڀڄي نكرڻ كنهن به صورت ۾ قابل 

 قبول ناهي.

 جي تُون ڀڄـي آئـيـيـن، تـه آ تـنـهـنـجـي ڀـيـڻ،

 نــٿَ تــنــهــنــجــي نَــكَ ۾، وجــھــان ڏيــئــي ويــڻ،

ــٹ ڏي. (ص: ــان پُ ــر پَس ــه كَ ــڻ، ت ــي ــان ن ــڻ ــوڏي ک  )46ت

خليفي نبي بخش لغاري هيٺين بيتن ۾ سنڌ جي سورمن جي سورهيائي جو 

حوالو ڏيندي شجاع کي تنبيهه كري ٿو ته سنڌ جا سورما ڌرتي کي ساڻيهه سمجھن 

.ٿا، تنهنكري بي فكر ٿي سمڻ جو خيال به دل ۾ نه آڻجان 

 شـــجـــاع ويـــھـــه مَ ســـنـــڌ، اوڏا اڏي نـــجـــھـــرا،

ـــا. (ص: ـــلـــعـــي كـــوڏئ ـــد، وتـــن ق  )40هـــتـــي راوت رن

واري شاعري جي ’  ڳاهُن‘سنڌ ۾ جنگي پس منظر ۾ سرجيل شاعري، قديم 

صورت ۾ موجود آهي. جنهن ۾ دودي سومري جي داستان واريون ڳاهون ته سنڌ جي 

جو سرجا، احسان فقير ۽ شاهه لطيف کان ’  كيڎاري‘تاريخ جو اَملهه ورثو آهن، پر 

ٿيو. شاهه لطيف ۽ احسان فقير كيڎاري جي خوبصورت شاعري كئي آهي. ان جي 

سٹا بيتن جي ادائگي ۽ مواد مان سنڌي پسمنظر جي جھلك ته ملي ٿي، پر ٻنهي 

كيڎارن جو تاڃي پيٹو كربلا جي قضيي ۽ امامن جي شهادت جي روايتي مضمون 

 تي ٻڌل آهي.

شاهه لطيف ۽ احسان فقير کانپو عبدالرحيم گرهوڙي، صوفي صادق فقير، 

غلام حيدر تيرهيي ۽ خليفي نبي بخش وٽ كيڎاري جي شاعري جي روايت موجود 

ملي ٿي. عبدالرحيم گرهوڙي جا پنج بيت ملن ٿا، جن ۾ كربلا جي قضيي جو ئي 

ذكر آهي. شاهه شريف ڀاڏائي جي شاگرد فقير غلام حيدر تيرهيي، امامن جي 

 شهادت واري موقعي کي تاريخي روايت جي رنگ ۾ تفصيل سان بيان كيو آهي.

صوفي صادق فقير ۽ خليفو نبي بخش لغاري پهريان ٻه عوامي شاعر آهن، جن 

وٽ كيڎاري جو موضوع مذهبي جذبي ۽ روحاني عقيدت جي دائري مان نكري، 

سنڌ جي سورهيه شهيدن جي ذكر لا وقف ٿيل نظر اچي ٿو. ٻنهي كيڎارن ۾ 

شهادت وارو مركزي نقطو موجود آهي. صوفي صادق فقير، پنهنجي مرشد شاهه 

سال پو، مرشد جي عقيدت ۾ كيڎارو  50عنايت جھوڪ واري جي شهادت کان 

 لکيو، پر اُن جي پسمنظر ۾ امامن جي شهادت جو پڑاڏو ۽ جھلك به موجود آهي.

خليفي نبي بخش لغاري جي سُر كيڎاري ۾ كيڎاري جي معيار وارا سڀئي 

لوازمات موجود آهن. سندس سُر كيڎاري ۾ کرڙي واري جنگ جا واقعا اهڑي انداز 

سان بيان ٿيل آهن، جو پڑهندڙ پاڻ کي جنگ جي ميدان ۾ موجود محسوس كري ٿو 

۽ سمورا واقعا اکين اڳيان ٿيندي محسوس كري ٿو. خليفي نبي بخش لغاري جي 

سُر كيڎاري جو حُسن ان ڳالھه جي كري به ٻين سڀني شاعرن کان وڌيك نکريل 

آهي، جو سندس سُر كيڎاري جو موضوغ خالص سنڌ جي سرويچن ۽ جوڌن جي 

سورهيائي، جانين جا نظرانا ڏيڻ ۽ سنڌ جي کرڙي واري جنگ جو معركو آهي، 

 بهادري جي حفاظت لا جنهن ۾ سنڌ جي سپوتن جانين جي پرواهه نه كندي، ڌرتي

 سان وڙهندي پٺاڻن جي لشكر جا ڏند کٹا كري ڇڎيا هئا. خليفي نبي بخش لغاري

 جو سُر كيڎارو خالص سنڌ جي بنيادي كيڎاري جي حيثيت رکي ٿو.

 خليفي نبي بخش لغاري جي سُر كيڎاري جو تنقيدي اڀياس

 .1395ع، ص: 2005ڇاپو پهريون. سال:  -ٻولي جو با اختيار ادارو

ع ۾ تڎهن ايم فل پروگرام شروع ٿيو، جڎهن شعبي 2011نوٽ: سنڌي شعبي ۾ 

ڊي اُستاد ڊاكٹر عنايت حسين لغاري (پهريان کان موجود) ۽ ڊاكٹر  -۾ ٻه پي ايڇ

 كمال ڄامڑو مقرر ٿيو. ڊاكٹر لغاري اُن وقت شعبي جو چيئرمين هو. 

ع ۾ ڊاكٹر كمال ڄامڑي پنهنجي چيئرميني 2013ڊي پروگرام -پي ايڇ

 دوران شروع كرايو.

ڊي پروگرام يونيورسٹي انتظاميه كجهه سببن كري بند -ع ۾ پي ايڇ2016

كري ڇڎيو، جنهن جي نتيجي ۾ رڳو ايم فل ۾ پنج داخلائون ٿيون، جن جو كورس 

ع ۾ مكمل ٿي چكو آهي. شاگرد موضوع کڻڻ جي تيارين ۾ 2017ورڪ ڊسمبر 

ڊي داخلائن جو اڃا اعلان -ع لا ايم فل/ پي ايڇ2017-18آهن. سڄي يونيورسٹي ۾ 

ع کان ڊاكٹر عنايت حسين لغاري صاحب سنڌي شعبي جو 2015نه ٿيو آهي. آگسٹ 

 چيئرمين آهي. (ايڈيٹر)

